
Disgrifiad Swydd: Swyddi Gwasanaethau Proffesiynol

	Cyfadran/Cyfarwyddiaeth/Maes Gwasanaeth
	Y Gyfadran Gwyddoniaeth a Pheirianneg

	Teitl y Swydd:
	Swyddog Allgymorth SUSTAIN

	Adran/Pwnc:
	Peirianneg Deunyddiau

	Cyflog:
	Gradd 7: £34,132 - £38,249 / Gradd 8: £39,355 – £45,413

	Oriau gwaith:
	Amser llawn 100% CALl 35 awr yr wythnos

	Nifer y swyddi:
	1

	Contract:
	Swydd am gyfnod penodol yw hon, tan 30 Medi 2026

	Lleoliad:
	Bydd deiliad y swydd hon yn gweithio ar Gampws y Bae



	Prif Ddiben y Swydd

	Cyflwyniad:  
Mae prosiect SUSTAIN yn brosiect gwerth £32m, 7 mlynedd o hyd sy'n darparu atebion academaidd i sbarduno datgarboneiddio yn niwydiant pwysicaf y DU: Dur. Ynghyd â gweithrediadau technegol ac ymchwil a datblygu'r diwydiannau dur, mae tîm SUSTAIN yn ymgymryd ag ymchwil academaidd â lefel isel o barodrwydd technolegol i ddatblygu technoleg arloesol a fydd yn datgarboneiddio Gweithgynhyrchu Dur y DU mewn sawl maes trawstoriadol. Mae prosiect SUSTAIN yn rhychwantu sawl sefydliad academaidd gan gynnwys Abertawe (yr arweinydd), Sheffield a Warwick, mae’n cynnwys 5 o brif gynhyrchwyr dur y DU yn ôl cyfaint ac mae angen cysylltu rheolaidd rhwng y partneriaid hyn er mwyn llwyddo.

Er mwyn cyflawni ei huchelgais cynaliadwy o fod yn un o'r 30 o brifysgolion gorau, mae angen ar Brifysgol Abertawe weithlu â'r sgiliau amrywiol angenrheidiol i sicrhau ei bod yn gallu cyflawni rhagoriaeth mewn ymchwil, addysgu, dysgu a phrofiad ehangach y myfyrwyr; ac i fod yn bwerdy ar gyfer economi'r rhanbarth ac yn rhyngwladol.

Mae prosiect SUSTAIN yn cynnwys tair o'r prifysgolion mwyaf uchelgeisiol sy'n rhoi'r pwyslais mwyaf ar ymchwil yn y DU; sef Prifysgol Sheffield, Prifysgol Abertawe a Phrifysgol Warick ynghyd â'r diwydiant sy'n cynhyrchu’r lefelau uchaf o CO2 yn y DU a'i gadwyn gyflenwi. Ceir rhagor o wybodaeth am brosiect SUSTAIN yma:  https://www.sustainsteel.ac.uk/gwybodaeth

Y weledigaeth a rennir gan bartneriaid SUSTAIN yw trawsnewid y gadwyn gyflenwi dur o ddibyniaeth ar gynhyrchion nwyddau sy'n ddwys o ran CO2 i sector hyblyg ac ymatebol sy’n gwneud defnydd llawer mwy effeithiol o ynni ac adnoddau. Bydd yr ymagwedd darfol hon yn galluogi gwneuthurwyr haearn a dur y DU i ddod yn arweinwyr byd-eang mewn niwtraliaeth carbon a dim gwastraff, ac i ganolbwyntio ar gynhyrchion gwerth uchel sy'n cael eu creu drwy ddulliau gweithgynhyrchu newydd. Mae gan SUSTAIN nodau ymchwil uchelgeisiol a heriol, a rhagwelir y bydd y rhain, drwy brosiectau arloesol cysylltiedig, yn helpu i ddyblu gwerth ychwanegol gros gwneuthurwyr dur y DU erbyn 2030, hybu swyddi i fwy na 35,000 a chynyddu cynhyrchiant 15%. Mae'r uchelgais yn cyd-fynd yn agos â thri philer y strategaeth ddiwydiannol.
1.	Dyfodol symudedd 
2.	Trawsnewid adeiladu
3.Twf glân 

Prif Ddiben y Swydd
1. Meithrin a chynnal rhwydweithiau cryf ar draws y byd academaidd, byd diwydiant a byd polisi i gefnogi ymchwil gydweithredol ac uchafu proffil ac effaith y prosiect.
2. Cynllunio, rheoli a darparu cymorth gweithredol ar gyfer cynnal cynhadledd flynyddol SUSTAIN.
3. Datblygu a chyflwyno cynllun lledaenu ac ymgysylltu strategol, mewn cydweithrediad â'r Rheolwr Prosiect a'r Uwch Gynorthwy-ydd Gweinyddol, gan dargedu cynulleidfaoedd academaidd, diwydiannol, llywodraeth a chyhoeddus drwy gydol cylch bywyd y prosiect.
4. Hyrwyddo'r prosiect yn genedlaethol, gan sicrhau presenoldeb cryf ledled y DU ar draws y sefydliadau prif ganolfan a lloerennau a rhwydweithiau cysylltiedig.
5. Creu a rheoli cynnwys amlgyfrwng o safon i gyfleu nodau, cyflawniadau a phartneriaethau’r prosiect ar draws platfformau digidol, gan gynnwys gwefannau, cyfryngau cymdeithasol a'r wasg.
6. Cefnogi datblygu talent a gwelededd, gan gynnwys cysylltu â myfyrwyr a staff i hyrwyddo cyfleoedd ar draws sefydliadau partner i wella'r biblinell sgiliau ar gyfer y byd academaidd a byd diwydiant.

	Dyletswyddau cyffredinol
	7. Cyfrannu'n llawn at bolisïau Galluogi Perfformiad ac Iaith Gymraeg y Brifysgol.
8. Hyrwyddo cydraddoldeb ac amrywiaeth mewn arferion gwaith a chynnal perthnasoedd gweithio cadarnhaol.
9. Arwain wrth wella perfformiad iechyd a diogelwch yn barhaus drwy ddealltwriaeth gadarn o’r proffil risg a datblygu diwylliant iechyd a diogelwch cadarnhaol. 
10. Unrhyw ddyletswyddau eraill y mae Cyfarwyddwr IGNITE wedi cytuno arnynt.
11. Sicrhau bod rheoli risg yn rhan annatod o'ch gweithgareddau beunyddiol i sicrhau bod arferion gwaith yn cydymffurfio â Pholisi Rheoli Risg y Brifysgol. 

	Gwerthoedd y Gwasanaethau Proffesiynol
	Mae'r holl feysydd Gwasanaethau Proffesiynol ym Mhrifysgol Abertawe yn gweithredu yn ôl cyfres ddiffiniedig o Werthoedd Craidd - Gwerthoedd Gwasanaethau Proffesiynol - a disgwylir i bawb allu dangos ymrwymiad i'r gwerthoedd hyn o'r adeg cyflwyno cais am swydd i gyflawni eu rolau o ddydd i ddydd. Mae ymrwymiad i'n gwerthoedd ym Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym.
Rydym yn Broffesiynol
Rydym yn ymfalchïo mewn defnyddio ein gwybodaeth, ein sgiliau, ein gallu creadigol, ein huniondeb a’n gallu i farnu i gyflwyno gwasanaethau a datrysiadau arloesol, effeithiol, ac effeithlon, sydd o ansawdd rhagorol.

Rydym yn Cydweithio           
Rydym yn ymfalchïo mewn amgylchedd gweithio rhagweithiol a chydweithredol o gydraddoldeb, ymddiriedaeth, parch, cydweithio a her, i ddarparu gwasanaethau sy'n ceisio rhagori ar anghenion a disgwyliadau cwsmeriaid.
Rydym yn Ofalgar
Rydym yn cymryd cyfrifoldeb am wrando ar ein myfyrwyr, ein cydweithwyr, ein partneriaid allanol a'r cyhoedd, eu deall ac ymateb yn hyblyg iddynt, fel bod pob cysylltiad rhyngddynt a ni yn brofiad personol a chadarnhaol. 
Mae ymrwymiad i'n gwerthoedd ym Mhrifysgol Abertawe yn ein cefnogi wrth hyrwyddo cydraddoldeb ac wrth werthfawrogi amrywiaeth er mwyn defnyddio'r holl ddoniau sydd gennym.


	
Manyleb Person

	Meini Prawf Hanfodol:
Gwerthoedd:
· Tystiolaeth o ymfalchïo mewn darparu gwasanaethau ac atebion proffesiynol
· Gallu gweithio mewn amgylchedd o gydraddoldeb, ymddiriedaeth a pharch i ddarparu gwasanaethau sy'n ceisio rhagori ar anghenion a disgwyliadau'r cwsmeriaid.
· Tystiolaeth o ymagwedd ofalgar at eich holl gwsmeriaid, gan sicrhau profiad personol a chadarnhaol. 

Cymwysterau
· Cymhwyster ar lefel gradd neu brofiad cyfatebol sy'n dangos cymhwysedd mewn maes perthnasol.

Profiad
· Profiad o gynhyrchu cynnwys amlgyfrwng ar gyfer platfformau digidol.
· Dangos gallu i gasglu mewnwelediadau ac adrodd amdanynt fel effeithiau, yn enwedig i gorff cyllido.
· Gallu dangos profiad o gynllunio a chynnal digwyddiadau ac ymgyrchoedd ymgysylltu.

Gwybodaeth
· Dealltwriaeth o amgylcheddau ymchwil a phrofiad mewn rôl debyg mewn prifysgol neu sefydliad ymchwil.
· Profiad o gynllunio a chynnal digwyddiadau, gweithdai, neu weithgareddau ymgysylltu â'r cyhoedd.

Sgiliau
· Sgiliau cyfathrebu rhagorol yn ysgrifenedig ac ar lafar, ynghyd â'r gallu i deilwra negeseuon ar gyfer gwahanol gynulleidfaoedd.
· Sgiliau dadansoddol cryf a'r gallu i werthuso a chyfleu allbynnau ymchwil.
· Sgiliau cyflwyno hyderus
· Hyfedredd mewn defnyddio meddalwedd gan gynnwys Microsoft 365. Byddai rhywfaint o brofiad o'r Adobe Creative Cloud Suite yn fuddiol.
· Profiad o reoli neu ddiweddaru gwefannau, yn enwedig gan ddefnyddio SquareSpace neu WordPress.
· Sgiliau trefnu cryf, a'r gallu i reoli blaenoriaethau sy'n gwrthdaro a bodloni terfynau amser.
· Y gallu i weithio'n annibynnol ac yn gydweithredol, gan ddangos sgiliau rhyngbersonol a rheoli rhanddeiliaid rhagorol.

Meini Prawf Dymunol
· Y gallu i gyfathrebu yn Gymraeg.
· Yn gyfarwydd â strwythur, adrannau a blaenoriaethau strategol Prifysgol Abertawe.
· Profiad blaenorol o weithgareddau ymgysylltu diwydiannol ac allgymorth cyhoeddus.
· Parodrwydd i deithio i gefnogi rheolwyr mewn lleoliadau gwahanol yn y DU.

	Lefel Iaith Gymraeg
	Lefel 1 – 'ychydig' – ynganu geiriau Cymraeg Gallu ateb y ffôn yn Gymraeg (bore da/pnawn da). Gallu defnyddio geiriau ac ymadroddion pob dydd syml iawn (diolch, os gwelwch yn dda, etc.). Gallwch gyrraedd Lefel 1 drwy gwblhau cwrs hyfforddiant un awr.

Am ragor o wybodaeth am Lefelau'r Iaith Gymraeg, gweler tudalen we’r Asesiad o Sgiliau Iaith Gymraeg, sydd ar gael yma.

	Gwybodaeth Ychwanegol
	Ymholiadau anffurfiol:  Sarah Roberts - s.a.roberts@abertawe.ac.uk   

Dyddiad llunio’r rhestr fer: Rhagfyr 2025
Dyddiad y cyfweliad: Rhagfyr 2025

Mae Rheolwyr Llinell yn gyfrifol am asesu a oes angen gwiriad gan y Gwasanaeth Datgelu a Gwahardd (DBS) ar rôl.
Wrth wneud hyn, dylai pob rôl gael ei hasesu gan ddefnyddio adnodd  ar-lein Gov.UK (mae cymorth ar gael gan dîm Partneriaid Busnes AD os oes angen )   
Mewn achosion pan fo angen gwiriad boddhaol gan y DBS, rhaid i hwn gael ei dderbyn a'i asesu cyn y gellir cadarnhau dyddiad dechrau.

